Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«_____» _________ 2018 թվականի N_____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ
ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 37-րդ հոդվածը` Հայաստանի Հանրապետության կառավարությունը որոշում է.

1. Ուժը կորցրած ճանաչել.
1) Հայաստանի Հանրապետության կառավարության 2017 թվականի օգոստոսի 24-ի «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին»  №1035-Ա որոշումը.

2) Հայաստանի Հանրապետության կառավարության 2018 թվականի ապրիլի 12-ի «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքների հավատարմագրային կառավարման ծրագիրը հաստատելու մասին» №463-Ա որոշումը.

Տեղեկանք-հիմնավորում

«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի վերաբերյալ

1. Անհրաժեշտությունը, ընթացիկ իրավիճակը և խնդիրները

ՀՀ կառավարության 24.08.2017թ. №1035-Ա որոշմամբ հավանություն էր տրվել «Բարձրավոլտ էլեկտրացանցեր» ՓԲԸ-ի (այսուհետ` ԲԷՑ) բաժնետոմսերով հավաստված իրավունքները «Տաշիր-Կապիտալ» ՓԲԸ-ին (այսուհետ` Հավատարմագրային կառավարիչ) հավատարմագրային կառավարման հանձնելու մասին պայմանագրին (այսուհետ` Պայմանագիր):

Պայմանագիրը Հավատարմագրային կառավարման հիմնադրի (այսուհետ` Հիմնադիր, ի դեմս ՀՀ էներգետիկ ենթակառուցվածքների և բնական պաշարների նախարարության)  և Հավատարմագրային կառավարչի միջև ստորագրվել էր 2017թ. սեպտեմբերի 25-ին և այն ուժի մեջ պետք է մտներ` 6-ամսյա ժամկետում Հավատարմագրային կառավարչի կողմից հավատարմագրային կառավարման ծրագիրը (այսուհետ` Ծրագիր) ՀՀ կառավարության հաստատմանը ներկայացնելուց հետո:
ՀՀ կառավարության 12.04.2018թ. №463-Ա որոշմամբ հաստատվել է Հավատարմագրային կառավարչի ներկայացրած Ծրագիրը, միաժամանակ ՀՀ կառավարության 12.04.2018թ. №465-Ա որոշմամբ հավանություն է տրվել Պայմանագրի խմբագրված տարբերակին:
Պայմանագրի խմբագրված տարբերակը Հիմնադրի և Հավատարմագրային կառավարչի (այսուհետ` Կողմեր) միջև չի ստորագրվել և այն ուժի մեջ չի մտել, քանի որ Հիմնադիրը այլևս մտադիր չէ շարունակել աշխատանքները` ԲԷՑ-ի բաժնետոմսերով հավաստված իրավունքները Հավատարմագրային կառավարչին կառավարման հանձնելու գործընթացը ՀՀ օրենսդրությամբ սահմանված կարգով սկսելու և իրականացնելու ուղղությամբ:
2. Կարգավորման նպատակը և բնույթը

ՀՀ կառավարության սույն որոշման նախագծով ուժը կորցրած են ճանաչվում ՀՀ կառավարության 24.08.2017թ. «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին»  №1035-Ա և 12.04.2018թ. «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքների հավատարմագրային կառավարման ծրագիրը հաստատելու մասին» №463-Ա որոշումները:

3. Նախագծի մշակման գործընթացում ներգրավված ինստիտուտները և անձինք
ՀՀ էներգետիկ ենթակառուցվածքների և բնական պաշարների նախարարություն:
ՏԵՂԵԿԱՆՔ

«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
